Si ou bay tibebe-w manje nan yon bibwon:
Asire-w ke tout bagay pwop: Sa vle di men, kwizin ak ekipman. Dezenfekte bibwon yo ak tetin nef yo anvan
nou sévi avek yo pou premye fwa. Si ou genyen dlo klorine, lave bibwon yo nan dishwaché oswa a la men ak

Manje pou Tibebe pandan Premye Ane Li .-

Bwochi sa a gen enstriksyon jeneral sou koman pou bay tibebe ki ansante

dlo savon cho. Osinon, bouyi tetin yo ak bibwon yo nan dlo pou 5 a 10 minit.

Preparasyon fomil: Pale ak founise swen de sante tibebe-ou konsénan de ki pi bon dlo ki disponib pou
tibebe-w la nan zon ou a epi mande li si ou dwe bouyi ak refwadi dlo sa a anvan-w melanje-l ak fomil bebe

a. Swiv enstriksyon melanj ki ekri sou bwat la oswa prepare-| jan founisé swen de sante tibebe-w la di-w. Pou

plis enfomasyon sou fliyoridasyon dlo, ale nan sit enténét Depatman la Sante Florid, Sante Dantal nan:
www.floridahealth.gov/programs-and-services/community-health/dental-health/fluoridation/index.html.

Pou redwi kantite plon ki nan dlo: Pa bouyi dlo a pou plis ke 2 minit. Sévi selman ak dlo tiyo frét epi kite dlo

frét la koule pou 2 minit anvan ou sevi ave-I. Pa itilize dlo tiyo cho.

Lé nou ap chofe bibwon tibebe: Meyé fason pou-w chofe yon bibwon fomil se mete
bibwon-an chita nan yon bol dlo tyed pou kélke minit, epi sekwe bibwon an. Sévi yon
bibwon fomil prepare imedyatman. Jete nenpot rés fomil ki rete nan bibwon-an apre
chak repa. Pa itilize maykowev pou chofe let tete osinon fomil. Likid ki pa chofe egal
ka vin two cho e kapab boule bouch ti bebe-w la.

Sere fomil: Fomil ki deja melanje men ki pa-t ko janm chofe kapab sere nan frijide

pou jiska 24ed tan. Rés fomil ki deja prepare e ki te deja chofe fét pou jete e pa dwe

remete nan frijidé pou sévi pita. Sere fomil likid tou prepare (ready-to-eat) ak fomil likid konsantre kouvri nan

mamit orijinal-yo nan frijide. Sévi yo nan 48éd tan apre nou fin ouvri yo. Fomil an poud ki kouvri byen sere
avek yon kouveti kapab rete nan yon kote fre e sech pou jiska 30 jou.

Ou pa dwe bay tibebe-w
manje sa yo:

siwo myél—Sa ka lakdz anpwazonnman
manje. Evite manje ki fet ak siwo myel
tankou “honey graham crackers” (biskwit
yo fe ak farin ble e ak siwo myel).

siwo mayi ak |6t siwo dous yo

siret, chokola, gato ak pate osinon tat
manje ak bwason ki gen sik atifisyel

soda ak bwason sikre

tout kalite kafe ak te
desé bebe

manje yo mete

epis ladan yo,
asezonnman, sél

ak gres tankou
pomdeteé fri ak
manje fri pane
fwomaj ki fet ak let
kri (ki pa pasterize)
vyann rache oswa fwidmeé ke nou jwenn
nan seksyon refrijere nan maket la

>l Manje Pwason, Chwazi Byen

Tibebe ki gen 8 mwa e plis kapab manje 2 repa pa semén de yon

varyete de pwason ki pa gen anpil méki. Chak repa kapab yon
gwose posyon de 2 ons.

Kek pwason ki pa gen anpil meéki yo se: pwason ton lejé nan
mamit, pwason chat (elve), polok, somon, shad, tilapya, pwason
blan ak mérlan.

Akoz de meéki ki ladan-yo, pa manje sa yo: Reken, Wa Makro,
Espadon, Pwason Tuil, Anpere, Pwason Ton Najwa Nwa, Pwason
Tonin ak Pwason Kobya.

Tcheke ak konseye lokal-yo sou zafé pwason san danje ke fanmi
ak zanmi peche nan lak lokal, rivyé ak zon kotye ou yo. Pou plis
enfomasyon sou zafe méki nan pwason, vizite:
www.floridahealth.gov/programs-and-services/prevention/
healthy-weight/nutrition/seafood-consumption/index.html

Fe Entelijan... Pran Vaksen!
Tibebe yo bezwen vaksen pou pwoteje-yo kont maladi.

Pote dosye vaksinasyon tibebe-ou chak fwa wap vini nan WIC.

manje. Pale ak nitrisyonis-la oubyen ak founisé swen sante-a pou plis

enfomasyon sou jan pou-w bay tibebe-w manje.

Pedyat-yo rekomande pou yo bay tibebe-yo bwe lét tete jiskaske

yo gen omwen 1 an d’aj ou pi gran.

Si ou panse bay tibebe ke wap bay tete a fomil bebe (let atifisyel pou bebe),
pale ak nitrisyonis-la oubyen founisé swen santé a. Tibebe ki pa nan tete
bezwen fomil bebe fe-fotifye jiskaske yo gen 1 an d‘aj.

Tibebe ki nan Tete

Nesans a 2 mwa:
8a 12 fwa ou plis pou li tete pa jou

2 a4 mwa:
8 a 10 fwa ou plis pou li tete pa jou

4 a 6 mwa:
6 a 8 fwa ou plis pou li tete pa jou

Tibebe ki nan Fomil
Nesans a 1 mwa:
2 a 3 ons fomil a chak repa
8a 12 repa chak jou

1a4 mwa:
4 a 6 ons fomil a chak repa
6 a 8 repapajou

4 a 6 mwa:
5 a 8 ons fomil a chak repa
5a6repapajou

Le wap bay manje nan bibwon,
toujou kenbe tibebe ou: Pa mete ti
bebe-ou domi ak yon bibwon osinon soutni
bibwon-an nan bouch tibebe ou. Tibebe-ou
kapab trangle oswa li kapab devlope jem
dan pouri.

Dlo Tibebe ki ansante ki poko gen 6 mwa
pa konn bezwen pou ba-yo bibwon dlo.
Tcheke avék founisé swen sante tibebe-ou a
pou plis enfomasyon.

HEALTH

Nan Etazini, yo rekomande pou
fanm ki gen VIH oubyen SIDA
pa bay tete paske tibebe a ka
pran viris la nan lét tete a. Si ou
pa konnen konsisyon VIH ou,
tanpri mande founise swen de
santé-ou pou li fé yon tés VIH
pou ou.

Nesans a 6 Mwa

Pifo tibebe pare pou yo
manje sereyal bebe lé
yo kapab kenbe tét-yo
dwat, chita ak yon ti
sipo, epi manje sereyal
nan kiye.

Komanse ak sereyal bebe ki
fotifye ak fé ant 4 e 6 mwa. Pou
tibebe ki ap bwe let tete sélman,
tann jiska 6 mwa yo konsa.

Komanse ak yon sereyal bebe
grenn-senp. Melanje sereyal
sech-la ak let tete, fomil bebe
oswa dlo.

Bay sereyal bebe grenn-senp la pou omwen 1 semén
anvan ou kdmanse bay yon 10t sereyal bebe grenn-senp.
Le ou fin eseye tout sereyal bebe grenn-senp yo, ou
kapab bay sereyal bebe grenn-melanje. Pandan bebe
ou a ap grandi, ba li manje diferan sereyal bebe ki gen fé
ladann yo.

Bay tibebe-a 1 a 8 kiyé a tab sereyal prepare pa jou avek
yon kiye, pa bay sereyal la nan bibwon osinon nan “infant
feeder” (Iot resipyan manje bebe).

Ji Fwi pa rekomande pou tibebe ki poko gen 12 mwa.



6 a 8 Mwa

Tibebe ki nan Tete

4 a 6 fwa ou plis pou li tete pa jou

Tibebe ki nan Fomil
6 a 8 ons fomil a chak repa
4 a5 repa pajou
total de 27 a 32 ons fomil pa jou

= Sj tibebe-ou ap bwe touléde; lét tete
ak fomil, pale ak nitrisyonis-la oswa ak
founise swen sante a osijé de jan tibebe
ou a manje.

= Bay tibebe-w yon sél nouvo manje alafwa
selman. Tann kelke jou anvan ou bay
yon |ot kalite manje. Lé sa a ou va wé
si tibebe-ou a gen yon pwoblem avek
nouvo manje a.

= Pandan ke ou komanse bay tibebe-w
la plis manje solid, sonje ke li toujou
bezwen lét tete oswa fomil chak jou.

Kantite Manje pa Jou

4 a 8 kiye atab ou plis sereyal deja
prepare pa jou

Legim Pire
4 a 8 kiye atab ou plis pa jou

Fwi Pire
4 a 8 kiye atab ou plis pa jou

Manje Ki Gen Pwoteyin
1 a 6 kiye atab pa jou de vyann meg,
poul oswa kodenn pire

Dlo Tibebe ki gen plis pase 6 mwa d'aj ki ap
manje yon varyete de manje kapab bezwen
anviwon 4 a 8 ons dlo pa jou. Kapab gen

le kote tibebe-ou ap bezwen bwé plis dlo.
Tcheke avék founise swen sante tibebe-ou a
pou plis enfomasyon.

Ji Fwi pa rekdmande pou tibebe ki poko
gen 12 mwa.

8a 12 Mwa

Tibebe ki nan Tete

4 a 6 fwa ou plis pou li tete pa jou

Tibebe ki nan Fomil
6 a 8 ons fomil a chak repa
4.a 5 repa pajou pou 8a 10 mwa d'aj
3 a4repa pajou pou 10a 12 mwa d'aj
total de 24 a 32 ons fomil pa jou

Kantite Manje pa Jou

4 a 8 kiyeé atab ou plis sereyal deja
prepare pa jou

Komanse ak sereyal grenn antye e
sereyal grenn melanje.

Vs koup—2 fwa pa jou
Legim: ' a % koup—2 a 3 fwa pa jou

Fwi: 7 a 12 koup—2 a 3 fwa pa jou

Letye: yogout ak fwomaj koupe an ti kare % koup—1 a 2 fwa
pa jou

Tann jiskaske tibebe-w gen 1 an pou ba li |ét antye.

Manje Ki Gen Pwoteyin: vyann még kwit, poul, kodenn,
pwason, pwa, jon ze oswa tofou % koup—1 a 2 fwa pa jou

Tann jiskaske tibebe-w gen 1 an pou ba li manje blan ze ak
kristase tankou kribich, paloud, krab, kokiy ak zwit.

8a 10 mwa

= Kontinye bay manje pire pandan wap komanse tibebe-w ak
kék manje kraze ak manje moulen.

= Kite tibebe-w kdmanse manje kék manje avek dwet li.

= Bay tibebe-w manje lé tout moun nan kay la ap manje. Manje
avek tibebe-ou va ba li plis anvi pou li eseye nouvo manje.

10a 12 mwa
= Kontinye bay manije pire, kraze ak moulen pandan wap
komanse tibebe-w ak kék manje mou, manje rache.

= Kite tibebe-w komanse manje pou kont li ak kiye.

= Tan ke tibebe-w komanse ap manje plis manje solid e bwe
nan gode, ou kapab retire li nan bibwon.

Konseéy sou Manje Tibebe

® Achte seélman legim, fwi ak vyann ki pa melanje. Manje
bebe sa yo genyen pi bon kalite nitrisyonél lé-w konpare
yo avek manje bebe melanje. Ou kapab melanje yon sel
kalite vyann ak yon sél kalite legim oswa yon sél kalite fwi
pou ka fe manje “melanje” pa w.

® Nou dwe sevi fwi ki pa melanje nan plas dese bebe. Desé
bebe genyen sik ak lanmidon ke yo ajoute nan yo, epi yo
gen tikras vitamin.

® Bay tibebe-w manje nan yon bol, pa nan bokal la. Konsa,
saliv tibebe-a ki nan kiye-a pap gate res manje ki rete nan
bokal la. Mete nenpot rés manje ki rete nan bokal la nan
frijide epi itilize li pandan 2 jou; itilize vyann oswa jon ze
pandan 24ed tan. Nou dwe jete nenpot rés manje ki rete
nan bol la.
Konbyen kiyé manje ki nan yon bokal

oswa han yon resipyan manje bebe?
2% ons = 5 kiyé atab oswa anviwon "z koup
3% ons = 7 kiyé atab
4 ons = 8kiyé atab oswa %2 koup
6 ons = 12 kiyé atab oswa % koup

Prevni Sifokasyon
(Toufe, Trangle)

Ou pa dwe bay tibebe-w manje sa yo paske yo ka lakoz
sifokasyon:
= popkon, chips ak pretzels

= manba, nwa ak grenn

= bonbon di, “granola” oswa “granola bar”
= rezen sech ak |0t fwi sech

= legim kri tankou kawot ak seleri

= gwo MOso manje

= siret ki gen fom won, chiklet ak machmalo

= moso fwi ki di, rezen antye, seriz antye osinon fwi ki gen ké oswa grenn

andedan yo
= pen cho, kole ki ka fé yon boul e lakoz sifokasyon

= pwason, poul osinon kodenn ak zo

= 0ldog ak sosis—Nou pa dwe bay tibebe sa yo nonpli paske yo gen anpil

gres ak sél.

= “manje bebe”ti baton vyann—Manje sa yo pa fét pou tibebe ki gen

mwens ke 1 an.

Tibebe-w pa dwe rete pou
kont li lé li ap manje.

Pou prepare manje bebe pire:

1. Retire zo, po ak tout gres vizib lé wap
prepare vyann yo.

2. Fwote ak retire po-yo |é wap prepare fwi
ak legim vét. Retire tij, ke ak grenn yo. Gen
kek fwi fre tankou fig ak pifo fwi ak legim nan
mamit, yo pa bezwen kwit anvan yo pire yo.
Achte fwi nan mamit ki pa genyen ankenn
sik,siwo osinon sel ajoute ladan yo.

3. Bouyi manje a jiskaske li vin mou, nan
kont dlo jis pou kouvri manje a. Kite manje
a frét. Pire manje a nan yon pwosesé manje
oswa nan yon
blennde, ajoute tikal
dlo manije jiskaske
melanj-lan vin swa e
tankou krem.

Koupe, moulen oswa kraze manje
ki mal pou moulen nan bouch:
= Koupe manje ki gen fom won
yo, tankou kawot byen kwit, an
ti bann kout olyede an tranch de
fom pyes monnen.

= Moulen vyan ki di.

= Kraze oswa moulen pwa, mayi ak
pwa vét kwit.

= Koupe gwo moso fwomaj yo an ti
moso tré mens.

= Koupe seriz ak rezen yo an ti
moso piti epi retire po yo, grenn
yo oswa ke yo.




